
Ringkasan

Rantaian pembekalan Vaksin di seluruh dunia
dimonopoli oleh syarikat-syarikat multinational
farmaseutikal milik taikun menggunakan platform
negara kuasa besar dan institusi antarabangsa sebagai
ejen pembekalan.

Syarikat-syarikat milik taikun cina yang tiada latar
belakang perniagaan perubatan sebelum ini, serta
mempunyai hubungan dengan kongsi gelap berjaya
melobi kerajaan untuk mendapatkan tender utama
pembekalan vaksin dari China.

Kejayaan mendapatkan tender pembekalan 1ni
meningkatkan nilai syarikat-syarikat terbabit di
kalangan pelabur sekali gus membuka peluang untuk
melobi kerajaan melalui projek-projek mega di bawah
inisiatif One Belt One Road yang dilancarkan oleh
kerajaan China.

Latar Belakang

Sehingga hari ini, usaha di peringkat global dalam
melawan pandemik Covid-19 melalui penggunaan
vaksin sedang rancak berlaku. Bermula Februari
2021, lebih sejuta dos vaksin telah mula diberi
kepada manusia daripada pelbagai negara. Walaupun
begitu, negara-negara kaya lebih mendapat manfaat
berbanding negara-negara miskin dalam usaha
mendapatkan vaksin lebih awal.

Institusi antarabangsa sepertt WHO telah melancarkan
projek skala global dengan kerjasama daripada
Gates Foundation, iaitu inisiatif COVAX'. Projek
ini menyasarkan untuk membekalkan dua bilion dos
vaksin dan membantu projek vaksinasi di negara-
negara berpendapatan rendah. Projek ini telah disertai
oleh 190 buah negara sehingga Januari 2021 lagi.

Malaysia diiktiraf sebagai negara maju dalam
COVAX dan perlu membayar RM 94 juta untuk
yuran keahlian. Urusan pembelian adalah melalui
Perikatan Vaksin Global (GAVI) yang dibiayai oleh
Gates Foundation, iaitu salah satu pemain utama yang
melobi pembentukan COVAX bersama dengan WHO,
dengan slogan “One World Protected”

Perlumbaan negara-negara Asia Tenggara dalam
pembelian vaksin sedang rancak berlaku. Dari
sudut kepantasan memulakan vaksinasi, Singapura

dilihat sebagai negara yang paling ke hadapan di
Asia Tenggara. Pembekal-pembekal vaksin utama di
rantau Asia Tenggara termasuklah Sinovac Biotech,
syarikat dari China yang telah membekalkan vaksin
covid-19 ke Indonesia pada Disember 2020. Syarikat
ini akan membekalkan sehingga 45 juta dos vaksin
kepada Indonesia’.

Vaksin Sputnik V yang dikeluarkan oleh Gamaleya
dari Rusia juga merupakan salah satu pilihan negara
sepertt Laos dan Malaysia. Manakala, Pfizer,
pembekal vaksin dari Amerika Syarikat pula telah
menandatangani  perjanjian pembekalan vaksin
dengan kerajaan Malaysia. Astrazaneca, syarikat
dari United Kingdom pula telah mengikat perjanjian
pembekalan vaksin dengan Thailand dan Filipina.
Program ‘COVAX initiative’, pula telah disertai
oleh Malaysia dan Myanmar®. Negara seperti
Singapura pula dianggap terkehadapan apabila telah
membangunkan vaksin ‘Lunar’ dengan kerjasama
syarikat dari Amerika Syarikat, Arcturus.

Vaksin di Malaysia akan mula dilaksanakan pada
penghujung Februari 2021. Program vaksinasi
Covid-19 ini menyasarkan untuk memvaksinkan
80% populasi Malaysia, i1aitu sekitar 26.5 juta
orang*. Fasa pertama akan dilaksanakan schingga
April 2021, menyasarkan untuk mencapai vaksinasi
kepada 500,000 frontliners sama ada yang terlibat
dalam perubatan mahupun selainnya’. Fasa kedua

vaksinasi pula dijangka berlangsung antara April
2021 sehingga Ogos 2021, menyasarkan golongan
berisiko tinggi seramai 9.4 juta orang iaitu mereka
yang berumur 60 tahun ke atas atau yang memiliki
penyakit kronik seperti jantung, diabetes dan tekanan
darah tinggi. Fasa yang ketiga pula akan melibatkan
mereka yang berusia 18 tahun ke atas, bermula dari
Mei 2021 sehinggalah Februari 2022°. Proses vaksin
akan dilakukan di 600 lokasi di seluruh negara dan
melibatkan tenaga tujuh orang bagi setiap lokasi.
Jumlah ini dianggarkan mampu untuk memastikan

120,000 golongan sasaran divaksinasi untuk setiap
hari’.

Kerajaan  melalui ~ Kementerian ~ Kewangan
memperuntukkan sebanyak RM 3 billion khas untuk
pembelian yang akan menampung pemberian kepada
70% rakyat Malaysia. Hampir 50% daripada jumlah
keseluruhan vaksin akan dibeli oleh kerajaan Malaysia
daripada Syarikat farmaseutikal antarabangsa, Pfizer.
Walaubagaimanapun, timbul persoalan mengenai
kandungan perjanjian antara kerajaan Malaysia dan
syarikat-syarikat pembekalan vaksin ini. Memetik
kenyataan daripada Khairy Jamaluddin, sebagai
pengerusi Bersama Jawatankuasa Khas Jaminan Akses
Bekalan Vaksin COVID-19 (JKJAV), beliau sendiri
tidak boleh mendedahkan kandungan perjanjian
antara Kerajaan Malaysia dan Pfizer kerana terikat
dengan ‘non-disclosure agreement .

Kepentingan taikun-taikun Cina dalam
pembekalan Vaksin di Malaysia

Khairy Jamaluddin memiliki kepentingan dalam
pembekalan vaksin Pfizer?

Pada 11 Januari 2021, Kementerian Kesihatan
Malaysia telah menandatangani perjanjian bersama
Pfizer (Malaysia) Sdn Bhd. membabitkan pembelian
sebanyak 12,799,800 dos vaksin. Harga vaksin Pfizer
tidak didedahkan kepada umum atas perjanjian
bersama pihak terbabit’. Namun sebanyak RM
3 bilion kos telah dikeluarkan oleh MOF untuk
membeli Vaksin terbabit. Khairy juga menyanggah
bahawa kerajaan menggunakan orang tengah dalam
pemerolehan vaksin Pfizer.

Dato’ David Chiu memiliki kepentingan dalam
membawa vaksin dari Rusia?

Pembekalan vaksin daripada Rusia pula adalah melalui
syarikat Gamaleya iaitu Sputnik V. Russian Direct
Investment Fund (RDIF) pula dilihat berperanan
secara langsung dalam memastikan kerajaan Malaysia
menandatangani perjanjian pembelian vaksin dengan
Gamaleya. RDIF sebagai wakil Gamaleya telah
menandatangani perjanjian dengan Duopharma
Berhad®. Melalui Duopharma, 6.4 juta dos vaksin
Sputnik V akan dibekalkan kepada Malaysia.

Selain PNB dan EPF yang memiliki saham terbesar
Duopharma, satu entiti swasta yang dikenali sebagai
Billion Victory Sdn Bhd juga memiliki kepentingan
dalam Duopharma. Billion Victory Sdn Bhd dikaitkan
dengan pemilik Far East Group, Dato’ David Chiu
yang turut memiliki kepentingan dalam CCM
(Chemical Companies Malaysia).

Yong Tai, Inix, Metronic, My Eg, Solution Group,
Kanger, Bioalpha dan Pharmaniaga mempunyai
kepentingan dalam Vaksin dari China

Bagi kes Malaysia, China cuba bersaing dengan negara
kuasa besar lain dengan menggunakan hubungan
(Belt and Road Initiative) BRI yang telah sedia ada
dijalankan. China telah membuat tawaran kerjasama
pembangunan vaksin dengan pihak kerajaan serta
menawarkan kontrak pembekalan dan pembangunan
vaksin kepada syarikat-syarikat yang sebelum ini
terlibat dengan usaha BRI. Terdapat juga syarikat
yang menjadi entiti penting dalam dewan perniagaan
China di Malaysia.

Terdapat 7 syarikat milik taikun Cina setakat ini yang
mendapat kontrak pembekalan vaksin dari China
iaitu Yong Tai group, Inix Technologies, Metronic
Global bhd, MyEG Service, Solution Group, Kanger
International, dan Bioalpha Holdings.

Syarikat Yong Tai berhad telah menandatangani
perjanjian pembekalan 100 juta dos vaksin bagi
5 tahun dengan Shenzhen Kangtai Biological
Products Co Ltd (SZKT). Yong Tai Bhd merupakan
sebuah syarikat pembangunan dan pelancongan
yang mempunyai kepentingan yang besar terhadap
China’. Yong Tai telah membina pusat kebudayaan
di Melaka yang dikenali sebagai Encore Melaka
yang memperkenalkan kebudayaan China Malaysia
khususnya kepada pelancong-pelancong daripada
China, Hong Kong dan Taiwan.

Inix Technologies pula merupakan syarikat teknologi
yang berjaya mendapatkan kontrak pembekalan
daripada 3 syarikat vaksin China, Sinovac, CanSino
dan Sinopharm ke Malaysia pada awal januari 2020'°.
Sebelum ini, Inix technologies pernah dikaitkan
dengan kongsi gelap Hong Kong iaitu Triad 14K. Inix
pada Ogos 2020 telah melantik Wan Kuok Koi atau
Broken Tooth yang merupakan bekas ketua kongsi
gelap Trian 14K sebagai pengerusi kepada Inix
Technologies. Wan Kuok Koi melalui syarikat dalam
jaringan Hongmeng Association turut terlibat menjadi
broker kepada pelaburan China dalam BRI'.

Selain itu, Metronic Global Berhad yang membuat
Memorandum of Agreement (MoA) dengan syarikat
vaksin Taiwan, Medigen Vaccine Biologics Corp
(MVC)"? turut mempunyai hubungan dengan China
melalui kerjasama Zhuhai Singyes New Materials

Tehcnology Co Ltd bagi membangunkan bandar
pintar di Malaysia'®. Metronic Global Berhad juga
turut dikaitkan mempunyai hubungan dengan bekas
ketua kongsi gelap Triad 14k. Naib Pengerusi
kepada Metronic Global, Tan Choon Hwa yang
juga merupakan Presiden kepada China Chamber
of Commerce (cabang Kelantan) merupakan rakan
perniagaan di Malaysia kepada Ketua Kongsi Gelap
Wan Kuok Koi atau Brooken Tooth!'. Terdapat sumber
yang mendedahkan jaringan bekas pengerusi Inix
technology ini dengan Naib pengerusi Metronic, Tan
Choo Hwa''.

Hubungan Solution group dengan CanSino Nio
berbeza dengan yang syarikat lain. Solution group
telah menjadi rakan kerjasama kepada penghasilan
dan penjualan vaksin yang dihasilkan oleh CanSino
biologics. Dalam hal ini Solution group disebut akan
menguruskan isu-isu perundangan di Malaysia dalam
usaha implementasi kerjasama dengan CanSino Bio'*.
Kerjasama ini boleh dilihat selari dengan strategi
dasar luar China dalam menjadikan negara-negara
tersasar terlibat dalam kerjasama penghasilan vaksin.

Kanger International Bhd yang menandatangani
perjanjian pembekalan vaksin dengan Sinopharm
Group pula merupakan syarikat yang berpusat di
China tetapi telah berada di pasaran Malaysia lebih 17
tahun setelah berdaftar di bursa Malaysia pada tahun
2003. Kanger International berada di bawah kontrak

bersama Sinopharm group selama 3 tahun sehingga
tahun 2023".

MYEG Services Bhd (MYEG) pula telah dilantik
sebagai pengedar tunggal vaksin COVID-19
yang dibangunkan oleh Anhui Zhifei Longcom
Biopharmaceutical Co Ltd (Zhifei) untuk tempoh
tiga tahun. MYEG juga memeterai memorandum
persefahaman (MoU) sebagai persetujuan untuk
menjalankan ujian klinikal Fasa 3 vaksin yang
dibangunkan Zhifei di Malaysia dan mendapatkan
persijilan halal JAKIM'S. Seperti diketahui sebelum
ini, MyEG antara syarikat Malaysia yang mempunyai
banyak pelaburan di China khususnya dalam bidang
teknologi. Pada tahun 2019 sahaja, portal e-servis
kepada kerajaan itu, telah melabur kepada syarikat
HiScene (Shanghai) Information Technology Co Ltd,
Jingle Magic iaitu syarikat pendidikan digital China
dan syarikat telefon dan Augemented Reality (AR)
Ximmerse yang berpangkalan di Guangzhou'”.

Pharmaniaga melalui  subsidiari  Pharmaniaga
LifeScience SdnBhd (PLS)menandatanganiperjanjian
bersama kerajaan Malaysia untuk membekalkan
Vaksin Covid-19 Sinovac dari China sebanyak 12 juta
dos. Pharmaniaga dimiliki oleh Boustead Holdings
55.83% diikuti LTAT 11.6%. Raja Nong Chik melalui
syarikat Raza pernah mempunyai kepentingan hampir
20% dalam Pharmaniaga sebelum menjualnya kepada
UEM Group pada tahun 2005 dengan harga 90 juta'®.

Rumusan Persaingan Pembekalan Vaksin Ke

Malaysia
Struktur Syarikat-syarikat [ Syarikat-syarikat
Antarabangsa/ | Multinational Tempatan
Negara
China (37%) Cansino (3.5 juta Pharmaniaga
dos) Yong Tai
Sinovac (12 juta Inix
dos) Metronix
Myeg
Solution Group
Kanger
Bioalpha
Covax Initiative | Pfizer (13.8 juta Pfizer (Malaysia)
(48%) dos) Sdn Bhd
Astrazaneca (6.4
juta dos)
Rusia (15%) Gamaleya (6.4 juta | Duopharma
dos)

*Peratus pembekalan di atas merupakan anggaran hasil daripada data

daripada maklumat rasmi'®

Penutup

* Rantaian pembekalan Vaksin di

syarikat-syarikat
pharmaseutikal milik taikun menggunakan platform
negara kuasa besar dan institusi antarabangsa sebagai

dimonopoli

oleh

ejen pembekalan.

* Klausa perjanjian yang tidak didedahkan kepada
umum menimbulkan tanda tanya kepada rakyat

Malaysia mengenai kesan sampingan vaksin tersebut
dan kos sebenar membawa masuk vaksin.

Pemberian tender pembekalan Vaksin dari China oleh
kerajaan kepada syarikat-syarikat taikun Cina yang
tiada latar belakang perniagaan pharmaseutikal, serta
mempunyai jaringan hubungan dengan kongsi gelap,
menimbulkan persoalan kepada rakyat Malaysia.
Mengapakah pihak-pihak ini dipilih? Apakah
hubungan mereka dengan parti politik pemerintah?

Menurut sumber, syarikat-syarikat ini mempunyai
kepentingan perniagaan bersama syarikat-syarikat
dari China melalui inisiatif One Belt One Road yang
dilancarkan oleh kerajaan China.

Kejayaan mendapatkan tender pembekalan ini
meningkatkan nilai syarikat-syarikat terbabit di
kalangan pelabur sekali gus membuka peluang untuk
melobi kerajaan melalui projek-projek mega di bawah
inisiatif One Belt One Road yang dilancarkan oleh
kerajaan China.

